Дусупова Айжан Амантевна Зыряновский район, село Чапаевская
КГУ «Чапаевская средная школа» 

       Қазақ тілінен сабақ жоспары. 

Сынып: 3 -сынып
Сабақтың тақырыбы: Ас - адамның арқауы
Сабақтың мақсаты:
1.Білімділік: тақырып бойынша білімдерін толықтыру, алған білімдерін тапсырмалар арқылы бекіту;

2.Тіл дамытушылық: көру, есте сақтау, сөйлем құра білу қабілеттерін дамыту, сөйлеу мәдениетін жетілдіру, тілдесім әрекетін жандандыру; 
3.Тәрбиелік: астың пайдасы туралы айтып, дұрыс тамақтанудың маңызын ескерту. 
Оқушы нені білуі тиіс: септік жалғауларын  орынды қолдануды, сөйлем құрауды және сөз құрамына талдауды білу.  

Оқушы нені игеруі қажет: трек-схема арқылы  сөйлем құруды, сөздерді сөйлемде дұрыс қолдануды  игеру.
Сабақтың түрі: аралас сабағы.

Пәнаралық байланыс: орыс тілі, әдебиет.

Сабақтың әдістері: сұрақ -жауап, әңгіме, көрнекілік, ойын, ой шақыру.  

Көрнекiлiктер, техникалық 

құралдары:  презентация, трек-схема, смайлдар, суреттер, семантикалық карта.  

Сабақтың барысы:

І.Ұйымдастыру кезеңi:

· Оқушылармен сәлемдесу;

· Сыныптың, тақтаның тазалығына көңіл бөлу;

· Жоқ оқушыларды белгілеу, анықтау;

· Оқушылардың зейінін сабаққа аудару;

· Сұхбат өткізу: 

-Қазір қай жыл мезгілі?

-Күз айлары қандай?

-Қазір қандай ай?

-Бүгін нешесі?

-Бүгін неше сабақ?

-Қазір қандай сабақ?

-Ендеше балалар, қазақ тілі сабағын бастаймыз. Бүгінгі сабағымызға белсене қатысқан балаларға смайлдар беріліп отырады, сондықтан жақсы баға алуға талпынайық. 
ІІ. Үй тапсырмасын тексеру. 
-Сөз құрамы неден тұрады? Негізгі түбір дегеніміз не? Туынды түбір дегеніміз не?  Семантикалық картаны толтыру

	№
	Сөздер
	Негізгі түбір
	Туынды түбір

	1
	Жұмыс

	
	

	2
	Көмекші
	
	

	3
	тағам
	
	

	4
	кітапхана
	
	

	5
	астық
	
	

	6
	ас
	
	

	7
	дүкенші
	
	


 Жинап алу.
· Диалогты айту. 

Ал, балалар, диалог не туралы болды? –Азық-түлік туралы. Қандай азық-түліктерді білесіңдер? 

ІІ. Жаңа тақырыпты меңгеру. Бүгін балалар біз осы астың, тағамның пайдасы туралы айтып, бірнеше тапсырмалар орындаймыз. Сабағымыздың ұраны ретінде «Ас-адамның арқауы» (Еда человеку силы дает) мақалын алып отырмын. 

Осы мақалмен келісесіңдер ме? Біз тамақтанбасақ не болады? Тағамның қандай маңызы бар? Аста адамның денсаулығына пайдалы нелер бар? 

Көру диктанты. Балалар осы мақалды іштей оқып жаттап алыңдар, қазір есте сақтап дәптерге жазасыңдар. (Дәптерді ашып, күнді, тақырыпты, мақалды жазу).  
Балалар, сендердің алдарында осы мақал негізінде трек-схема берілген. Осы схема арқылы сөйлем құрастырып, дәптерге жазамыз. 






Азық-түлік дүкенде сатылады. Азық-түлікке сүт, ет, нан, май, қант жатады. Азық-түлік адамға өте қажет. Онда адамға қажетті витаминдер бар. Адам күніне үш рет тамақтану қажет. 
-сөйлемдерді оқу; 

-жұп ретінде сұрақ-жауап жүргізу;

- сөйлемдерден түсінгенін айту.
ІІІ. Жазылым. Топтық тапсырма. 

1 топ – «сүт» сөзін септейді;

2 топ – «тұз» сөзіне фонетикалық талдау жасайды;

3 топ – сөйлемдердегі зат есімдерді сөз құрамына талдау.

ІҮ. Бекіту  кезеңі. 
· Балалар, тұз не үшін керек? -Тұзсыз тағамның дәмі болмайды. Қазір кейбір азық-түліктердің пайдасы туралы айтайық. 

«Жасырын сурет» ойыны арқылы сүт, нан, шұжыққа сипаттама беру, әр қатар шешімін табады. Ас атасы – нан демекші, әр үйде нан болса береке болады, ал сүт адам денсаулығына өте пайдалы. 
Ал енді мен сендерге жұмбақ жасырайын. 

-Қандай аппақ, балдай тәтті-ақ   (қант)

-Ас атасы – не? (нан)

-Сылдыр сұйық, су емес,

Ішсең сусын қанады.

Ақ болса да, қар емес, 

Шешуін кім табады?   (сүт)
· Дұрыс, бұрыс сөйлемдерді белгілеу;
	
	Сөйлемдер
	Қате сөйлем
	Дұрыс сөйлем

	1
	Азық-түлік базарда, дүкенде сатылады.
	
	

	2
	Адам күніне бір рет тамақтану қажет.
	
	

	3
	Ас адамға күш береді.
	
	

	4
	Аста адамға қажетті витаминдер жоқ.
	
	

	5
	Азық-түлік адамға қажет емес.
	
	

	6
	Ас-адамның арқауы
	
	


Ү. Қорытынды, бағалау. Сонымен, бүгін сабақта не жөнінде айттық, не білдік, не үйрендік? Сабақ соңында көңілдерің қандай? (Көңілді, орташа, көңілсіз). Жақсы, балалар, ендеше әрқайсысымыз жинаған смайлдарымызды санаймыз.
ҮІІ. Үй тапсырмасы: ас туралы 3 мақал жазу, жаттау. 

Қоштасу
Үш рет тамақтану





Дүкенде сатылады





Азық-түлік





Азық-түлікке не жатады?





Қажетті витаминдер





Адамға өте қажет






























































